
LA LITANIA DE NOSSADUNNA
(D' ARMAND GODOY)

SANCTA MARIA

Jeu anfiel tei puspei, Purschala, o Maria,
Sco ti has digl äffon salvau las flurs sper via;
Mo ah, miu tgierp ei staunchels, l'olm'en agonia.
Jeu hai tschercau schi ditg, Purschala, o Maria!

Jeu anfiel tei puspei, Purschala, o Maria,
Ti vegnas per menar ensi mei a ca-mia.
Mo sut la scorsa tutta vet'ei schetga via.
Jeu hai bargiu schi ditg, Purschala, o Maria!

Jeu anfiel tei puspei, Purschala, o Maria,
Jeu sentel tiu car maun, la bun'egliada tia;
Mo miu vegl derschalet la notg vegn tuttavia.
Jeu hai semiau schi ditg, Puschala, o Maria!

Jeu anfiel tei puspei, Purschala, o Maria,
O uard'il pauper tgierp e l'olm'en agonia,
0 uard'il spert Inschard, la trest'idolatria.
Jeu sundel tes dad oz, Purschala, o Maria!

Jeu sundel tes dad oz, Purschala, o Maria,
Sco'l tschut che dorma staunchels tut persuls sper via

Segirs en la carezia — che mai schegia via —
Ch'ha stiletau tin cor, Purschala, o Maria!

Jeu anfiel MEI puspei, Purschala, o Maria,
En tia glisch. 11 mal dell'olm'en agonia
Sereina vid tiu frunt, Purschala, o Maria,
Seealma tras tes mauns, Purschala, o Maria,
Sespiarda sut tes peis, Purschala, o Maria!

SANCTA DEI GENITRIX

0 Mumma de miu Diu, o Mumma de min Diu,
0 teidla miu clamar, dai al clamor urbida!

Disfai ils loschs castials, che jeu hai erigiu,
Fugenta la stgiraglia ch ert miu spert cupida.

D'amur per tiu sogn Fegl divirt jeu haiel viu
Co sez la crappa senza cor ei sefendida;
Hai viu la teila che nus vein pitend tessiu

Per zuppentar leusi la membra engaldida.

O Mumma de miu Diu, o Mumma de miu Diu,
Tili Fegl ni mia fom, ni mia seit emblida.

SANCTA VIRGO VIRGINUM

De tuttas las purschalas ti, Purschal' emprema,
Ti che ccipeschas e il candelier che fema,
Ed il suspir che va palpond da tschem a tschema,
Sco il sgargugl delta fontauna che fa spema

O muoss ' a mi tiu maun pli terlischont e pur
Che I'innocenta gielgia, la pli biala flur,
O muoss ' a mi il blau serein e la cotschnur
De tia bucca, de tes egls profunds d'azur!

Sin tes peis transparents, Purschala pli emprema,
IJat miu davos larmin en fura la supremo

Carli Fry, Trun.

